
O‘SMIR SHAXSINING 
RIVOJLANISHI

Matyakubova Shohista Odamboy qizi
Toshkent amaliy fanlar universiteti, katta o‘qituvchi

https://orcid.org/0009-0006-1057-8959
Annotatsiya: Mazkur maqolada o‘smir shaxsining rivojlanishiga ta’sir etuvchi muhim omillar hamda o‘smirlik davrining 
fiziologik va psixologik xususiyatlari tahlil qilinadi. O‘smirlik davrining mazmuni va chegaralari turli ilmiy maktablar va 
olimlar qarashlari asosida yoritiladi. Shuningdek, ushbu davrning ijtimoiy-psixologik xususiyatlari, shaxs shakllanishidagi 
roli hamda bolalik va yetuklik o‘rtasidagi o‘tish bosqichi sifatidagi o‘rni ilmiy nuqtayi nazardan muhokama qilinadi.

Kalit so‘zlar: o‘smirlik, yetuklik, bolalik, kartezian bo‘linish, dikotomiya, temperament, shaxs rivojlanishi, potensial.
Abstract: This article analyzes the key factors influencing the development of adolescent personality and examines the 
significance of physiological and psychological characteristics of adolescence. Various scientific interpretations of ado-
lescence presented in the works of different scholars are reviewed. Particular attention is given to the socio-psychological 
features of this developmental stage and its role as a transitional period between childhood and maturity.

Key words: adolescence, maturity, childhood, Cartesian division, dichotomy, temperament, personality development, 
potential.
Аннотация: В данной статье анализируются факторы, оказывающие существенное влияние на развитие лич-
ности подростка, а также рассматривается значимость физиологических и психологических особенностей под-
росткового возраста. Раскрываются различные научные подходы к интерпретации подросткового периода в 
трудах отечественных и зарубежных исследователей. Особое внимание уделяется социально-психологическим 
характеристикам данного возраста и его роли как переходного этапа между детством и зрелостью.

Ключевые слова: подростковый возраст, зрелость, детство, декартово деление, дихотомия, темперамент, раз-
витие личности, потенциал.

KIRISH
O‘smirlik yoshidagi o‘quvchilarning xulq-atvor xususiyatlari o‘ziga xosdir. O‘smirlik 10–11 yoshlardan 

14–15 yoshlargacha bo‘lgan davrni tashkil etadi. Hozirgi o‘smirlar o‘tmishdoshlariga nisbatan jismoniy, aqliy va 
siyosiy jihatdan bir muncha ustunlikka ega. Ularda jinsiy yetilish, ijtimoiylashuv jarayoni va psixik o‘sish oldinroq 
namoyon bo‘lmoqda. Aksariyat o‘quvchilarda o‘smirlik yoshiga o‘tish, asosan, 5-sinflardan boshlanadi. “Endi 
o‘smir bola emas, biroq katta ham emas” - ayni shu ta’rif o‘smirlik davrining muhim xarakterini bildiradi.

O‘smirlik - bolalikdan kattalikka o‘tish davri bo‘lib, fiziologik va psixologik jihatdan o‘ziga xos xususiyatlari 
bilan xarakterlanadi. Bu bosqichda bolalarning jismoniy va psixik taraqqiyoti juda tezlashadi, hayotdagi turli narsa
larga qiziqishi va yangilikka intilishi ortadi, xarakteri shakllanadi, ma’naviy dunyosi boyiydi, ziddiyatlar avj oladi. 
O‘smirlik balog‘atga yetish davri bo‘lib, yangi hislar, sezgilar va jinsiy hayotga taalluqli murakkab masalalarning 
paydo bo‘lishi bilan ham xarakterlanadi. Bu yoshda o‘smir rivojida keskin o‘zgarishlar ro‘y bera boshlaydi.

MAVZUGA OID ADABIYOTLAR SHARHI
Ko‘rib chiqilgan adabiyotlarda o‘smirlik davrida o‘zini o‘zi anglashning rivojlanishi ham ichki psixologik 

omillar, ham tashqi ijtimoiy ta’sirlar bilan shakllantirilishi ta’kidlangan. Eriksonning o‘smirlik davridagi o‘ziga 
xoslik inqirozi konsepsiyasi shuni ko‘rsatadiki, bu inqirozni hal qilish izchil o‘zini rivojlantirish uchun markaziy 
o‘rin tutadi.

Lerner, Richard M.ning Handbook of Adolescent Psychology (Richard M. Lerner and Laurence Steinberg, 
2-nashr) kitobida o‘smirlik davrining o‘ziga xos xususiyatlari hamda fanda “o‘smirlik” tushunchasining ilk bor 
qo‘llanilishi bilan bog‘liq ma’lumotlar keltirilgan.

Erik Erikson - psixolog, o‘zining shaxsiyat rivojlanish bosqichlari haqidagi nazariyasi bilan mashhur. Erikson 
o‘smirlik davrini “identifikatsiya va rolni izlash” bosqichi deb atagan. U o‘smirlarning o‘zligini aniqlash, o‘zgarish-
larga moslashish va jamiyatdagi o‘rnini topishdagi qiyinchiliklarni psixokorreksion faoliyat orqali bartaraf etish 
zarurligini ta’kidlagan. Eriksonning nazariyasi o‘smirlik davrida psixologik maslahatlar va terapiyalar olib borish-
ning ahamiyatini oshiradi.

Jan Piaje - psixolog va pedagog, o‘smirlik davridagi psixologik rivojlanishning asosiy nazariyasini ishlab 
chiqqan. Piaje bolaning kognitiv rivojlanish bosqichlarini o‘rganish bilan shug‘ullangan. U o‘smirlik davrini “formal 
operatsiyalar davri” deb nomlab, bu davrda shaxsning o‘zlikni anglash, abstrakt fikrlash va idealistik qarashlari 
shakllanishi yuz beradi, degan. Piajeninng tadqiqotlari o‘smirlikdagi psixokorreksion faoliyatni rejalashtirishda 
asosiy yondashuvlarni shakllantirgan.

Lev Vigotskiy - sovet psixologi, o‘smirlar va bolalar psixologiyasi sohasidagi muhim tadqiqotchilardan 
biri. Vigotskiy o‘smirlarning kognitiv rivojlanishini ijtimoiy va madaniy kontekstda o‘rganib, “yaqin rivojlanish 
zonasi” tushunchasini kiritgan. Bu tushuncha o‘smirning rivojlanish imkoniyatlarini, bilish va hissiy ko‘nikmala-
rini rivojlantirishda qanday yordam ko‘rsatish kerakligini aniqlashda muhim rol o‘ynaydi. Vigotskiy yondashuvi 
o‘smirlarning o‘zaro muloqotda o‘rganishini ta’minlash va ular bilan psixokorreksion ish olib borishda ijtimoiy 
interaksiyalarni hisobga olish zarurligini ko‘rsatadi.

Sergey Leonidovich Rubinshteyn - taniqli sovet psixologi va faylasuf bo‘lib, zamonaviy psixologiya va 
pedagogikaga katta hissa qo‘shgan olimdir. L.S. Rubinshteyn konsepsiyasidan olingan bevosita va vositachilik 
tamoyillari shaxsning o‘z taqdirini o‘zi belgilashi va boshqalar tomonidan belgilanishining birligini ta’kidlaydi 
hamda ularni shaxsni rivojlantirishda ta’lim makonining vositachilik funksiyasi bilan bog‘laydi.

TADQIQOT METODOLOGIYASI
L.S. Vigotskiyning madaniy-tarixiy konsepsiyasi metodologik asos bo‘ldi. Birinchidan, bu psixologiyaning 

markaziy vositachilik fakti degan pozitsiya bo‘lib, uni hisobga olmasdan turib insonning o‘zini o‘zi boshqarish 
qobiliyatini va harakatlarining mohiyatini anglash mumkin emas. Ikkinchidan, har qanday vositachi (so‘z, ramz, 
belgi, afsona va boshqalar) dastlab interpsixik sohada, keyin esa intrapsixik sohada amal qiladi. Uchinchidan, 
bevosita va vositachilik tamoyillari shaxsning o‘z taqdirini o‘zi belgilashi hamda boshqalar tomonidan belgila
nishi birligini hisobga oladi [1].

Madaniy-tarixiy psixologiyaning ushbu qoidalarini tushungan holda, biz L.S. Rubinshteyn konsepsiyasidan 
olingan bevosita va vositachilik tamoyillarini, shaxsning o‘z taqdirini o‘zi belgilashi va boshqalar tomonidan 
belgilanishi birligini hisobga oldik. Rubinshteyn ularni shaxsni rivojlantirishda ta’lim makonining vositachilik 
funksiyasi bilan bog‘laydi [2].

XULOSA VA TAKLIFLAR
O‘smirlik davrida o‘zini o‘zi anglashni o‘rganish uchun ilmiy yondashuvlarni birlashtirish va ularni yanada 

chuqurroq o‘rganish zarur. Kognitiv, sotsial va emotsional omillarning o‘zaro ta’siri orqali o‘smirlarning rivojla
nishini tushuntirishda keng qamrovli tadqiqotlar muhim ahamiyatga ega. Shu bilan birga, turli madaniy kontek-
stlarda rivojlanishning o‘ziga xos tomonlarini o‘rganish kelajak tadqiqotlarining asosiy yo‘nalishi bo‘lishi kerak.

O‘smirlik davrida o‘zini o‘zi anglashning rivojlanishi kognitiv o‘sish, hissiy rivojlanish va ijtimoiy ta’sirni o‘z 
ichiga olgan murakkab jarayondir. Kognitiv-rivojlanish nazariyasi, psixoanalitik yondashuvlar va ijtimoiy soha 
nazariyasi o‘smirlarning o‘ziga xosligini shakllantirish haqida qimmatli fikrlarni taklif qiladi, biroq ushbu nuqtai 
nazarlarni birlashtirgan integratsiyalashgan yondashuv eng keng qamrovli tushunchani beradi.

Kelajakdagi tadqiqotlar madaniy va ijtimoiy o‘zgarishlarning rivojlanishga ta’sirini alohida o‘rganishi, 
kognitiv, hissiy va ijtimoiy omillarning kesishuvini chuqur tahlil qilishi lozim. Amaliy nuqtai nazardan, ochiq 
muloqot, hissiy savodxonlik va ijobiy tengdoshlar bilan munosabatlarni ta’kidlaydigan ta’lim hamda ota-onalik 
strategiyalari o‘smirlarda sog‘lom rivojlanishga yordam beradi.

Yuqoridagi barcha hayotiy ehtiyojlarni ta’minlashda o‘zaro hamkorlikning ta’sir doirasi orqali shaxsni o‘smir 
sifatida o‘zini anglashiga sharoit yaratish va tarbiyaning birligini ta’minlagan holda, uni shaxs sifatida shakllan-
ishiga salbiy ta’sir ko‘rsatadigan muhitdan himoya qilish muhimdir.

Foydalanilgan adabiyotlar ro‘yxati:
1.	 Выготский Л.С. Психология развития человека. –М.: Изд-во Смысл; Изд-во Эксмо, 2005. –C. 665.
2.	 Рубинштейн С.Л. Человек и мир // Методологические и теоретические проблемы психологии. –М.: Наука, 1989. 

–С.148-374. 
3.	 Lerner, Richard M. Handbook of adolescent psychology / Richard M. Lerner and Laurence Steinberg.2nd ed 17-b]
4.	 Sternberg, Robert J.(2009). Cognitive Psychology. Belmont, California: Wadsworth Cengage Learning.pp449-457

